
Annotatsiya 

Ushbu maqola media ta’limning globallashuvi hamda mediasavodxonlikning insonlar orasida, ayniqsa, yoshlar 
orasida keng ommalashishi yuzasidan muhim ma’lumotlar beradi Media bu – axborotlar  bilan ishlashni shakllantiruvchi 
qism hisoblanadi. Ommaviy komunikatsiya va axborot tizimi bilim olishning eng samarali tizimidir. Hozirgi kunda 
ma’lumotlarni qabul qilish, tarqatish va kerakli joylarga yetkazish uchung eng qulayi ham media hisooblanadi. Ommaviy 
axborot vositalaridan televedeniya, internet, radio va matbuot eng asosiylari hisoblanadi. Media bugungi kunda ta’limning 
samaradorligini oshirganligi uchun ham inson hayotining ajralmas qismi hisoblanib kelmoqda. Bundan tashaqari 
masofaviy ta’lim hamda onlayn darslarda ham medianing roli juda ham katta hisoblanadi. 

Аннотация 
Данная статья посвящена глобализации медиаобразования и широкому распространению 

медиаграмотности среди людей, особенно среди молодежи. Медиа – это формирующая часть работы с 
информацией. Система массовых коммуникаций и информации является наиболее эффективной системой 
получения знаний. В настоящее время средства массовой информации считаются наиболее удобными для 
получения, распространения и доставки информации в нужные места. Среди средств массовой информации 
наибольшее значение имеют телевидение, Интернет, радио и пресса. Сегодня средства массовой 
информации считаются неотъемлемой частью жизни человека, поскольку они повышают эффективность 
образования. Кроме того, роль СМИ в дистанционном образовании и онлайн-занятиях очень велика. 

Abstract 
This article is about the globalization of media education and the wide spread of media literacy among people, 

especially among young people. Media is a formative part of working with information. Mass communication and 
information system is the most effective system of acquiring knowledge. Currently, the media is considered the most 
convenient for receiving, distributing and delivering information to the right places. Among mass media, television, 
internet, radio and press are the most important. Today, media is considered an integral part of human life because it 
increases the effectiveness of education. In addition, the role of media in distance education and online classes is very 
large. 

 
Kalit so‘zlar: media, ommaviy axborot vositalari, internet, matbuot, televedeniya, globallashuv, dastur, 

masofaviy ta’lim, onlayn dars. 
Ключевые слова: СМИ, СМИ, интернет, пресса, телевидение, глобализация, программа, 

дистанционное образование, онлайн-класс. 
Key words: media, media, internet, press, television, globalization, program, distance education, online class. 

 
KIRISH 

Globallashuv sharoitida media ta’sirning ko‘lami va tezligi oshib, ommaviy axborot vositalari, 
Internet va undagi ijtimoiy saytlar, kino sanoati orqali katta miqdor va miqyosda axborotlar 
uzatilmoqda. Zamonaviy dunyoni ommaviy axborot vositalari - mediasiz tasavvur etish qiyin.  

Media - bosma nashr, matbuot, televideniye, kino, radio, ovoz yozish va internet tizimini o‘z 
ichiga oladi. Shu bois jamiyatda mediata’limni rivojlantirish, bu orqali insonlarda 
mediasavodxonlikni shakllantirish, medianing axboriy ta’siriga tushib qolmaslikka o‘rgatish, o‘qitish 
muhim va ustuvor vazifalardan biridir. Buning uchun ta’lim tizimida axborot xavfsizligini 
ta’minlashga doir ta’limiy-tashkiliy ishlarni qayta ko‘rib chiqish, yangicha kurash mexanizmlarini 
yaratish, o‘quvchilarda va talaba-yoshlarda mediamadaniyatni shakllantirishga yangicha 
yondashuvni olib kirish talab etiladi.  

ADABIYOTLAR TAHLILI VA METODLAR 
Tadqiqotchilar Manuel Peres Tornero va Tapio Varisning fikriga ko‘ra, “kommunikatsion 

qadriyatlar global miqyosdagi media savodxonlikka integratsiya qilinishi lozim. Kommunikatsiya 
uchun xos bo‘lgan yangi muvozanatni, global mas’uliyatning yangi axloqini va bugungi kunga 
qadar mavjud bo‘lgan qadriyatlarni chuqurroq anglash zarurati yuzaga kelgan”. Ular global media 
va axborot savodxonligi uchun quyidagi tamoyil “Mediata’lim” so‘zi Mustaqil Davlatlar Hamdo‘stligi 
davlatlari hududiga o‘tgan asrning 80-yillarida kirib keldi. Inglizcha “media education” so‘zini 
shunchaki so‘zma-so‘z tarjima qilish yaramaydi. U matndagi o‘rniga ko‘ra turli ma’nolarda 
qo‘llanilishi mumkin. Shunga qaramay, medata’limning tayanch tushunchasini aniqlab olishimiz 
kerak. A.A.Jurin ularni uch turga bo‘lgan[1,32]. 

1. Ommaviy axborot vositalarining jamiyat a’zolariga ta’sirini o‘rganuvchi va nazariy 
masalalarini ishlab chiquvchi, ta’lim oluvchilarni OAV dunyosi bilan uchrashuvga tayyorlovchi 
pedagogik fan.  

2. Yoshlarni ommaviy axborot vositalaridan foydalanish, medianing dunyodagi rolini 
tushunishga tayyorlovchi professor-o‘qituvchi va talabaning birgalikdagi amaliy faoliyati. 

3. Ta’limning ommaviy axborot vositalarining madaniyat va dunyoni tushunishdagi roli 
haqida bilim beruvchi va media axborotlari bilan samarali ishlash ko‘nikmasini shakllantiruvchi 
qismi hisoblanadi. 

“Ommaviy kommunikatsiya va axborot kanallari insonning hayoti davomida bilim olishga 
katta ta’sir ko‘rsatadi, shuning uchun ham nafaqat bo‘lajak jurnalistlar, balki barcha fuqarolar ham 
media va boshqa axborot xizmatlari bilan qay tarzda ishlashi va ularni qay tarzda to‘g‘ri baholash 
lozimligini bilishi zarur. Media va axborot savodxonligining vazifasi esa aynan ushbu bilimlarni 
foydalanuvchilarga yetkazib berishdan iboratdir”. Shubhasiz, mediata’lim OAV va 
kommunikatsiyaning pedagogik aspektdagi bir qismi sanaladi. Uning nazariy asoslarini pedagogika 
va media haqidagi fanlar majmuasi tashkil etadi. Amaliy jihatdan esa uning asosida pedagog va 
talaba faoliyati natijasida medialashgan dunyoga insonni tayyorlash yotadi.   

Mediata’lim nafaqat pedagogika va badiiy tarbiya bilan, balki bir nechta gumanitar bilim 
sohalari, masalan, san’atshunoslik (kinoshunoslik, teatrshunoslik), adabiyotshunoslik, 
madaniyatshunoslik, tarix (dunyo madaniyat va san’ati tarixi), psixologiya (san’at, badiiy tarbiya, 
ijodkorlik psixologiyasi) bilan chambarchas bog‘langan.  

Hozirgi vaqtda global kompyuterlashtirish inson faoliyatining barcha sohalarini, shu 
jumladan ilm-fan va ta’limni qamrab olgan. Internetning rivojlanishi va o‘quv jarayonini 
soddalashtiradigan ko‘plab kompyuter dasturlarining paydo bo‘lishi chet tillarini o‘rganishni sezilarli 
darajada o‘zgartirib, haqiqiy manbalar bilan ishlashni tezroq va osonlashtirdi. 

Ko‘pgina sotsiologik tadqiqotlar OAV, ayniqsa, televideniyaning jamiyat va alohida shaxslar 
hayotidagi o‘rni ortib borayotganini ko‘rsatmoqda. Uning bola hayotidagi ahamiyati katta yoshdagi 
insonning hayotidagiga nisbatan ko‘proqdir. Televideniye zamonaviy inson uchun yashayotgan 
olami to‘g‘risidagi axborotning muhim manbaiga aylandi. 

Ommaviy axborot vositalarining ahamiyati bo‘yicha televideniye birinchi, Internet ikkinchi, 
radio va matbuot nashrlari uchinchi o‘rinni egallaydi. Hozirgi kunda ommaviy axborot vositalari, 
xususan, televideniye, jamoatchilik ongi hamda shaxsning shakllanishiga katta ta’sir ko‘rsatadi. 
Zamonaviy sharoitda bola hayotining dastlabki oylaridanoq axborotga to‘yingan muhitga tushib 
qoladi: ish bilan mashg‘ul ota-onalar kechqurun alla va ertaklar o‘rniga video yoki televizorni yoqib 
qo‘yadilar. Bola doimiy ravishda yangiliklar, musiqa yoki kinoqahramonlarining tovushlari yangrab 
turgan olamda ulg‘ayadi. Televideniye ommaviy kommunikatsiyaning asosiy vositalaridan biri 
sifatida madaniyatni, deyarli, nazorat qiladi.  

Umuman olganda mediata’limning shakllanishi, rivojlangan davlatlarda ta’lim tizimiga 
kiritilishi, ommalashib borishi va pedagogikaning bir yo‘nalishiga aylanishi evolyutsiyasini tadqiq 
etish ham muhim ahamiyatga ega. Bu orqali mamlakatimizda mediamadaniyatni rivojlantirishda 
mediata’limning o‘rni va xorij tajribasini amaliyotga joriy qilish mexanizmlarini bilib olish mumkin 
bo‘ladi.  

AQShda o‘tgan asrning 20-yillarida mediata’limning ba’zi yo‘nalishlari qaysidir darajada bor 
edi. Bir necha universitetlarda ixtisoslashganfakultetlar tashkil etildi. AQShda mediata’lim bo‘yicha 
bir necha katta assotsiatsiyalar bor. Vashington, Nyu-Meksikodagi Mediata’lim markazi(Center for 
Media Education), Los-Anjelesdagi Mediasavodxonlik markazi(Center for Media Literacy), Shimoliy 

Karolinadagi “Mediasavodxonlik ortidagi fuqaro” harakati, Nyu-Yorkdagi Ta’lim videomarkazi 
(Educational Video Center), San-Fransiskodagi “Mediasavodxonlik bo‘yicha strategiya” (Strategies 
for Media Literacy) assotsiatsiyasi va Milliy alyans mediasan’ati va madaniyati (National Alliance for 
Media Arts and Culture) va boshqalar. Mediata’limni AQShda “Mediasavodxonlik”, “Axboriy 
savodxonlik”, “Vizual savodxonlik” deb ham nomlashadi. Har bir terminning qo‘llanilish o‘rni ham 
mavjud. Masalan, “axboriy savodxonlik” ko‘proq kutubxona, kompyuter va medianing raqamli turlari 
bilan bog‘liq holda qo‘llaniladi. “Mediasavodxonlik” esa ko‘proq televideniye, ijtimoiy faollik va 
ommaviy madaniyat bilan bog‘liq holda ishlatiladi. 

Mediasavodxonlikni rivojlantirishning pedagogik zaruratini quyidagi omillar bilan asoslash 
mumkin: 

Birinchidan, mediata’lim bugungi kunda ta’lim smaradaorligini ta’minlashning eng qulay 
vostitasiga aylanib qoldi. Shu bois ham ta’lim sifqatini ta’minlashda media imkoniyatlaridan oqilona 
foydalanish vazifalari kun tartibida bo‘lib qolmqoda. Ammo mediata’limning samaradorligi 
mediamadaniyatni shakllanishi asosida bo‘lishi uning pedagogik zaruriyatini yanada oshirmoqda.  

Ikkinchidan, mediata’lim inson hayotining ajralmas bir qismiga aylanmoqda. Televideniya, 
internet va boshqa vositalar asosida tunu-kun axborot olish imkoniyatini yuzaga keldi. Shu bilan 
birga axborot tarqatish saviyasi, zararli axborotlarni salmog‘i ortib borishi bilan axborot iste’mol 
qiluvchilarda mediamadaniyatni shakllantirish vazifalarini ortirib yubordi. 

Uchinchidan, bugungi kunda masofaviy ta’lim, onlayn darslar va axborot texnologiyalari 
asosidagi transformatsion mashg‘ulotlarning ommalashishi media savodxonlikni, 
mediamadaniyatni rivojlantirishni talab qilmoqda. Shu bois pedagogik jarayonda mediamadaniyatni 
rivojlantirish tizimini takomillshatirish zaruratini ortirib yubormoqda.  

O‘quv jarayoni tashkilotchilari oldida nokasbiy mediata’limning fanlar zamonaviy tasnifidagi 
o‘rni ham jumboq bo‘lib turibdi. Masalan, mediata’limni oliy ta’lim o‘quv rejasining qaysi blogiga 
qo‘shish kerak? Uni ko‘pchilik umumiy gumanitar va ijtimoiy-iqtisodiy fanlarga, bir nechtasi 
jurnalistika yoki jamoatchilik bilan aloqalarga qo‘shish kerak, degan fikrni bildirishadi. Shu bilan 
birga, uni tabiiy fanlarga, informatika va zamonaviy kompyuter texnologiyalari fanlari blogiga 
qo‘shib bo‘lmaydi. Fikrimizcha, mediata’lim prinsiplaridan kelib chiqqan holda, uni ijtimoiy fanlar 
sirasiga kiritish to‘g‘ri bo‘ladi.  

Yoshlar bilan ishlash bo‘yicha mutaxassislar pedagog sifatida ularning mediaolami va 
mediamadaniyatini yaxshi biladi. Yoshlar mediamadaniyati kattalarnikidan sezilarli tarzda 
farqlanishi mumkin. Shu sababdan yoshlar va kattalar o‘rtasidagi tushunmovchilikni bartaraf etish 
hamda yuqori sifatli mediata’limni ta’minlash maqsadida medialar mohiyati hamda yoshlar 
mediamadaniyati xususida aniq tasavvurlarga ega bo‘lish darkor. Bunday bilim ayniqsa medialar 
bilan bog‘lik va yoshlarga mo‘ljallangan tadbirlarni tashkil etish jarayonida juda zarur. 

NATIJA VA MUHOKAMA 
Bo‘lajak texnologik ta’lim o‘qituvchilarida mediasavodxonlik turli fanlar hamkorligida amalga 

oshiriladi. “Media savodxonlikning xavfsizlik, ijtimoiy-axloqiy, madaniy va texnologik jihatlari bilan 
bog‘liq ko‘nikmalarni o‘rganish hususida fikr yuritish mumkin. Media savodxonlik shakllanishi 
davomida talaba mediadan samarali va xavfsiz foydalanishi, shuningdek, ijtimoiy hayotning 
muayyan bir manzilidagi ahvolni adekvat, kasbiy tarzda baholashi, mustaqil fuqarolik pozitsiyasini 
shakllantirishi, buning barobarida fuqarolik jamiyatini barpo etishga ko‘maklashish ko‘nikmalariga 
ega bo‘ladi”. Bo‘lajak texnologik ta’lim o‘qituvchilarida mediasavodxonlikning asosiy jihati sifatida 
mediamuhitga tahliliy yondashuv, ya’ni uni tanqidiy qabul qilish va media vositasida o‘zini ifoda 
etish” sifatida baholash mumkin. 

Bo‘lajak texnologik ta’lim o‘qituvchilarida mediasavodxonlikni rivojlantirishda fanlararo 
hamkorlik imkoniyatlaridan foydalanish dolzarb vazifalardan biri bo‘lib qolmqoda. Chunki fanlararo 
hamkorlik va integratsion ta’lim talabalarda kompleks qobiliyatlarni rivojlantiruvchi jihat sifatida 
tariflanmoqda. Mediamadaniyat ham ham turli fanlarning integratsiyasi asosida rivojlantirilishi, shu 
bilan birga mediata’limda axborot texnologiyalari va til o‘qitish fanlarining integratsiyasi ta’minlanishi 
muhim ahamiyat kasb etadi.  

Zamonaviy dunyoda axborot texnologiyalari va kommunikatsiyalarining global maydoni 
birinchi darajali bo‘lib qolmoqda. Bunday maydonga individual va jamoaviy, obyektiv va subyektiv, 
moddiy va g‘oyaviy tushunchalar birgalikda yuradi va ular global miqyosda ifodalangan yagona 
yangi bir turni hosil qiladi. Shundan kelib chiqqan holda yagona media maydonida turib qanday 

qilib ichki va tashqi «o‘ziniki» va «o‘zganiki» tushunchalarini farqlay olishni o‘rganish vazifasi paydo 
bo‘ladi.  

Mediasavodxonlikning bir qancha vazifalari namoyon bo‘ladi: 
  voqelikni o‘zgartirishga yo‘naltirilgan virtual dunyoni yaratish; 
  talabalarning ongi va xulqini hiyla-nayranglarlarga tushib qolishdan asrash; 
  tashqi qoliplar asosida axborot tahqiqdini yuzaga keltiruvchilarni maqsadlari, qadriyatlari va 

turmush tarzini o‘zgartirish; 
  axborotlarni buzib ko‘rsatuvchilarda mediasavodxonlikni shakllantirish.  

Mediasavodxonlik bo‘lajak texnologik ta’lim o‘qituvchilarining axborotga bo‘lgan ehtiyojiga, haqiqat 
va yolg‘onni, foydali va foydasiz ma’lumotlarni bir biridan ajrata bilish layoqatliligiga (yoki 
layoqatsizligiga) bog‘liq ravishda namoyon bo‘ladi. Shunday qilib, talabalarning ongi va borliqning 
o‘zaro ta’siri axborot maydonida yana dolzarb masalaga aylanadi. Bu narsa ayniqsa bo‘lajak 
texnologik ta’lim o‘qituvchilari o‘zida bilim, texnologiya va dasturlarni ifoda etgan axborot 
oqimlarining umumiy maydonida qolib ketishganida yaqqol namoyon bo‘ladi. 

Bo‘lg‘usi pedagog uchun mediata’lim va u asosida shaklanadigan mediamadaniyat mavjud 
ma’lumotlarni sintez qilish asosida axborot ta’sirining istalgan obyekti uchun xavfning yuzaga 
kelishi mexanizmlarini ochib berish zarur. Faqatgina shu yo‘l bilan zamonaviy jamiyatda axborot 
xavfsizligini ta’minlash usullarini aniqlab olish, turli xildagi destruktiv axborot ta’sirlaridan himoya 
qilishning o‘ziga xos jihatlarini ochib berish mumkin bo‘ladi.  

Shunday ekan, mediasavodxonlikni rivojlantirishda mediata’limning o‘rni va ahamiyati ortib 
bormoqda. Bunga sabab sifatida global media maydonining salbiy va zararli ta’sirini ortib 
borayotganligi bilan bog‘lash mumkin. Shu bois mamalakatitimizda ham media ta’limni rivojlantirish 
orqali yoshlarda mediamadaniyatni shakllantirish va bu orqali axboriy tajovuzlar, zararli g‘oyalar va 
manipulatsion ta’sirga ega bo‘lgan mediamahslotlar tahdidiga uchrab qolmaslik mumkin bo‘ladi.  

Axborot va kommunikatsiya texnologiyalariga asoslangan innovatsion ta’lim texnologiyalari 
va didaktik modellarni ommaviy va samarali qo‘llash orqali ta’lim tizimini raqamli avlodga 
moslashtirish zarur. Axborot va kommunikatsiya texnologiyalari – ta’lim tizimidagi barcha 
muammolarga yechim emas, balki raqamli avlod uchun ma’ruzalar va seminarlarni ma’lumotlarga 
boy va interaktiv qilib amalga oshirish vositasidir. Shuni ham ta’kidlab o‘tish lozimki, o‘qituvchilar 
talabalarning ehtiyojlariga yo‘naltirilgan interfaol o‘quv jarayonida asosiy rolni saqlab qoladi. 

XULOSA 
Axborot-kommunikatsiya texnologiyalari va ta’lim texnologiyalarining mustahkam 

integratsiyasini ta’minlash, bu borada pedagog kadrlarning kasbiy mahoratini uzluksiz rivojlantirib 
borish uchun qo‘shimcha sharoitlar yaratish, quyidagi mavzular bo‘yicha o‘qituvchilarning 
malakasini oshirish uchun kurslarni tashkil qilish va o‘tkazish: 

 interfaol taqdimot tizimlaridan foydalanish; 
 ma’ruza va seminar darslari uchun internet bilan bog‘liq holda interfaol va multimediali 

taqdimotlarni ishlab chiqish; 
 real vaqt rejimida quyidagilardan foydalanib masofaviy o‘qitish jarayonini amalga oshirish: 
 interfaol taqdimot tizimlari; 
 video-konferensiya tizimlari; 
 virtual zallar; 
 elektron resurslardan foydalangan holda istalgan vaqtda 
 masofaviy o‘qitish jarayonini amalga oshirish: 
 matnli / grafik formatda; 
 video formatda; 
 bulutli texnologiyalardan foydalanish; 
 virtual voqelikdan foydalanish; 
 kengaytirilgan voqelikdan foydalanish; 
 didaktik materiallar va tajriba dizaynlarini ishlab chiqishda  3D 
 printerini qo‘llash; 
 raqamli didaktika va raqamli ta’lim modellarini qo‘llash; 
 o‘qituvchilar va talabalar uchun loyihalar, diplom ishlari, ilmiy izlanishlar va boshqalarini 

muhokama qilish uchun ilmiy veb-sayt ishlab chiqish. 

Ta’lim tizimi bugungi kunda raqamli texnologiyalarga singib ketayotgani shunchaki hayratlanarli 
yemas, chunki, bugungi kunda axborot makonida taklif etilayotgan ko‘plab narsalarni jiddiy tahlil 
qilish va pedagogik asoslash uchun asos bo‘lib xizmat qiladi. 

